
hairee ne jab apana vijanis kaard us motee aurat ko thamaaya to vah bade sankoch se muskaraee. us aurat ne sir par hait lagaaya hua tha aur hait ke neeche se usake baal bikhare dikhaee pad rahe the. usakee aankhen bhaaree-bhaaree theen aur unamen thakaan drshtigochar ho rahee thee. usake chehare par aisee chamak thee, jaise vah abhee-abhee dahakate choolhe ke saamane se hatee ho. is sabake baavajood bhee vah prasann najar aa rahee thee, kyonki hairee ne abhee-abhee usaka ek photo kheencha tha. motee aurat ne hairee ke kaard par nigaah daalee, phir apane baig mein rakh liya. “mujhe to pata hee nahin chala ki aap mera photo kheench rahe hain.” vah bolee-“aisee haalat mein meree photo badhiya nahin aayegee.” “aapakee photo bahut badhiya aayegee maidam.” hairee ne use aashvast kiya-“jab kisee vyakti ka usakee jaanakaaree mein aaye bagair photo kheencha jaaye to bahut svabhaavik avastha mein aata hai. aapakee tasveer bhee badhiya aayegee-kal dopahar tak yah taiyaar ho jaayegee, aap beshak ise khareeden ya nahin, kintu ise dekhane jaroor aana.” “kahaan dekhane aaoon?” 0 1 “peris thiyetar ke bilkul najadeek linkan street par mere stoodiyo mein।”…..

